
				এই পাতাটির মুদ্রণ সংশোধন করা প্রয়োজন। 
থান
তাহা ল’য়ে সুখী যারা হয় হোক—হয় হোক –
আমি, দেবি, সে সুখ চাহি না !
যাও লক্ষনী অলকায়, যাও লক্ষী অমরায়,
এ বনে এস না এস না, এস না এ দীনজন-কুটীরে !
যে বীণা শুনেচি কানে, মনপ্রাণ অাছে ভোর,
আর কিছু চাহি ন চাহি না !
(লক্ষ্মীর অন্তর্ধান, বাল্মীকির প্রস্থান )
বনদেবীগণের প্রবেশ
ভৈরে।
বাণী বীণাপাণি, করুণাময়ী !
অন্ধজনে নয়ন দিয়ে, অন্ধকারে ফেলিলে,
দরশ দিয়ে লুকালে কোথা দেবি অয়ি ! স্বপন সম মিলাবে যদি, কেন গো দিলে চেতনা, চকিতে শুধু দেখা দিয়ে, চির মরমবেদনা, তোমারে চাহি ফিরিছে, হের, কাননে কাননে ওই !
( বনদেবীগণের প্রস্থান । বাল্মীকির প্রবেশ । সরস্বতীর আবির্ভাব ) বাহার বাল্মীকি —এই যে হেরি গো দেবী আমারি !
সব কবিতাময় জগত-চরাচর,
সব শোভাময় নেহারি ।

